
Pou Piblikasyon Imedyat: 14 out 2013 

AVÈTISMAN POU KONSOMATÈ – GOUVÈNÈ CUOMO AVÈTI NOUYÒKÈ SOU OGMANTASYON VÒL 

IDANTITE TIMOUN 

 

Gouvènè Andrew M. Cuomo te alète jodi a paran, responsab timoun, ak jenn moun sou vòl idantite 

timoun kap ogmante. Viktim sa gen dwa pa janm dekouvri idantite yo te vòlè jiskaske yo kòmanse aplike 

pou prè, kat kredi oubyen lwe premye apatman yo. 

 

“Vòl idantite timoun se souvantfwa yon enfraksyon yo pa reyalize anvan plizyè ane apre dega te gen tan 

fin fèt ak idantite yo te vòlè a,” te deklare Gouvènè Cuomo. “Nouyòkè bezwen konnen tandans sa kap 

ogmante a. M ankouraje paran ak responsab timoun pou yo pwoaktif nan efò yo pou pwoteje idantite 

ak enfòmasyon pèsonèl timoun yo.” 

 

Vòl idantite timoun se yon idantite yo pran atravè itilizasyon enfòmasyon pèsonèl yon minè ak nimewo 

sekirite sosyal li. Yon fwa vòlè a jwenn enfòmasyon sa yo, li pral itilize yo pou kreye yon fo idantite. 

Annapre fo idantite a pral sèvi souvantfwa pou jwenn kat kredi, ouvri nouvo kont sèvis piblik, ouben fè 

gwo acha tankou yon machin ouben kay. Kòm konsekans, timoun viktim lan rete ak move dosye kredi ki 

anpil fwa pa janm dekouvri pandan plizyè lane. 

 

Divizyon Pwoteksyon Konsomatè Eta New York ap mande piblik la pou li rete vijilan ak enfòmasyon 

pèsonèl yo epi pran prekosyon annapre yo pou asire yo idantite yo ak pa pitit yo pa konpwomèt. 

• Rele twa jans kredi yo pou jwenn yon rapò sou kredi ak enfòmasyon pèsonèl pitit ou. Si yo 

detekte yon aktivite, depoze san pèdi tan yon plent pou vòl idantite nan lapolis zòn ou epi 

rapòte dekouvèt  la bay twa ajans kredi yo.  

o Equifax: 1-800-525-6285 

o Experian: 1-888-397-3742 

o Trans Union: 1-800-680-7289  

• Fair Credit Reporting Act (FCRA) la mande pou chak konpayi kap fè rapo kredi nan peyi a pou 

yo bay konsomatè yon kopi gratis rapò sou kredi yo, lè yo mande l, yon fwa chak 12 mwa. Pou 

yo kòmande, yo ka ale sou http://www.annualcreditreport.com oubyen rele 1-877-322-8228.  

• Veye tout kourye sispèk pitit ou resevwa. Si yon dokiman rekouvreman dèt oubyen òf kat kredi 

gen non pitit ou ladann, kontakte ajans kap fè rapò kredi a san pèdi tan paske li ka se yon ka vòl 

idantite.  

• Si pitit ou ap rantre nan kolèj oubyen pral abite pou kont li, mande yon kopi rapò kredi li 

alavans pou verifye enfòmasyon yo korèk.  

• Si yon jenn moun nan yon kay resevwa kredi ki apwouve alavans, li enpòtan pou li dechire tout 

kourye endezirab. Gen plis vòl idantite pami elèv ki gen 18 rive 24 lane.  

• Fè atansyon lè w ap bay enfòmasyon pèsonèl pitit ou pou aktivite apre lekòl, pran lesan ou 

ekip spò/patisipasyon nan klèb Si yo mande yon nimewo sekirite sosyal, mande poukisa yo 

bezwen l? Eske pa gen yon lòt mwayen pou idantifye pitit mwen an? Kijan enfòmasyon pitit 

mwen yo pral pwoteje? Bay nimewo sekirite sosyal pitit ou si w pa gen lòt chwa.  

• Pale ak pitit ou sou enpòtans sekirite entènèt, idantifye ki enfòmasyon ki pèsonèl pou pitit ou 

epi travay ak pitit ou pou kreye abitid sekirize enfòmasyon pèsonèl li pou lavi. 

 

Nan mwa mas lane ane sa, Carnegie Mellon’s CyLab te rapòte timoun gen 51 fwa plis chans pou yo 

viktim vòl idantite pase granmoun. 

 

W ap jwenn Gid pou Konsomatè Idantifye Vòl Idantite New York Department of State (DOS) la isit la, ak 

enfòmasyon spesifik sou vòl idantite timoun isit la. Pou jwenn plis enfòmasyon sou vòl idantite timoun 

oubyen pou depoze yon plent, kontakte New York Department of State’s Division of Consumer 

Protection nan (518)-474-8583 oubyen vizite sit wèb nou an sou www.dos.ny.gov.  

